
Ymiskt er, sum bendir á, at stríðið 
um føroyska silda- og makrelfiski
skapin er eitt innanríkiskríggj, har 
felagið hjá donsku uppsjóvarvinn
uni vil hava donsku stjórnina at 
taka hvørkratak um føroyingar.

At Jacob Vestergaard og lands
stýrið – og øll okkara politiska skip
an spælir høgt spæl, vita vit væl. Vit 
vita eins væl, at illa hevur hepnast 
at vinna ljóð fyri føroysku sjónar
miðunum í teimum 15 fundunum, 
sum hava verið um makrelfiski
skapin.

Royndin at býta sildafiskiakapin 
miseydnaðist longu eftir fyrsta 
fundin, og tí er mangt, sum bendir 
á, at sildafiskiskapurin hjá føroy

ingum nú skal brúkast sum kúbein 
í royndunum at fáa ES at seta hand
ilstiltøk í verk móti Føroyum.

Í kjakinum á Deadline hjá Dan
marks Radio mánakvøldið millum 
Sjúrð Skaale, fólkatingsmann, og Es
ben Sverdrup-Jensen, sum er stjóri 
í danska felagnum hjá uppsjóvar
vinnuni,  Danmarks Pelagiske Pro
ducentorganisation, kom fram, at 
tað helst er úr Danmark at størsta 
trýstið kemur, heldur enn úr Skot
landi og Írlandi, sum vit kanska 
hava hildið.

Esben Sverdrup-Jensen vísti 
greitt aftur sjónarmiðnum um, at 
meira er av sild í føroyskum øki við 
at vísa til kanningarúrslit hjá ES.

Men hóast Danmark fiskar nógv 
tann størsta partin av sildakvotuni, 
so vildi Esben Sverdrup-Jensen 
kortini vera við, at tað eru føroy
ingar, sum ovurfiska. 

Av samlaðu kvotuni vildi ES ikki 
geva føroyingum meira enn fimm 
prosent – sum Vestergaard setti til 
17. Danmark og hini londini fiska 
altso 95 prosent og mugu tí eiga sín 
stóra lut í teirri ovurfisking, sum 
fer fram.

Men danska stjórnin er sum vera 
man í eini tvístøðu: Skal hon mæla 
ES til at seta revsitiltøk í verk ímóti 
føroyingum í ríkisfelagsskapinum, 
ella skal hon seta seg upp ímóti 
donsku uppsjóvarvinnuni, sum 

trýstir hart á stjórnina og Fólka
tingið um at mæla til boykoytt í

móti føroyingum.
Og fyri at gera tað heila uppaftur 

meira fløkt, so eru fleiri føroyingar í 
nevndini í Danmarks Pelagiske Pro
ducentorganisation – eisini onkur, 
sum hevur stór fíggjarlig áhugamál 
í føroyskum vinnulívi. 

So fáa hesir landsmenn okkara, 
skiparar í Norðurjyllandi, makt, 
sum teir hava akt – og Danmark 
mælir ES til at boykotta Føroyar, 
kann tað gerast eitt eljustríð millum 
ríkisborgarar og landsmenn.

landsmenn í Sildakríggi

Íslendski aðalkonsulin í 
Føroyum, Þórður Bjarni 
Guðjónsson, gjørdist ikki 
sørt kløkkur, tá hann kom 
til arbeiðis á aðalkonsuláti 
Íslands í Fútastovu í Havn nú 
ein morgunin. Onkur hevur 
stolið skjaldrarmerkið, sum 
varð skrúvað fast við sjey 
skrúvum á veggin á Fúta
stovu móti Kongabrúnni.

Tórður Bjarni veit ikki, 
hvat er hent, um tað er 
onkur, sum spælir aðal
konsulátinum eitt púss, ella 
um fólk savna upp á slíkar 

lutir, sum íslendska 
skjaldrarmerkið.

Kemur tað ikki 
afturíaftur, so má 
Þórður Bjarni Guð
jónsson senda boð 
heim tl íslands eftir 
einum nýggjum. 

Og so skuldi 
hann kanska slíp
að kervið úr skrúv
unum, so ótangar 
ikki kunnu skrúva 
tað niðuraftur á 
náttartíð.

Skjaldrarmerkið stolið

Í Degi & Viku fríggjakvøldið 
var Thomas Arabo, fyrrver
andi løgtings- og landsstýr
ismaður gestur. Høvið var, 
at hann hevur talað at í sam
bandi við tosið um at minka 
um royking við at seta enn 
fleiri forboð.

Thomas Arabo er ímóti 
øllum hesum forboðum, sig
ur hann, sum altso sjálvur 
hevur verið lógarsmiður.

Í hesum sambandi vísti 
sjónvarpið nakrar gamla 
myndir. Sambært vertinum 
var hetta í sambandi við, at 
Sámal Petur í Grund koyrdi 
hann frá sum stjóra á Strand

ferðsluni í 1996.
Kanska var hetta eitt 

»gott boð«, sum Gunnar 
Nolsøe hevði sagt, um Finnur 
Koba var við í spurnarkapp
ing. Men tað var kortini ikki 

rætt.
Myndirnar, 

sum sjónvarp
ið vísti, vóru 
ikki av einum 
f r á k o y r d u m 
strandferðslu
stjóra, men av 
einum roykj
andi Thomas 
Arabo, sum var 
l a n d s s t ý r i s
maður í m. a. 

ídnaðarmálum – ella »fiski
málaráðharri á landi«, sum 
sagt varð, í landsstýrunum 
frá 1991-94.

Fleiri lýsingar vóru herfyri at 
síggja í einum blað, ið verður 
borið í hvørt hús í Føroyum, 
við orðinum “Bátatreff” við 
stórum stavum.  Orðið “treff” 
hevur sítt støði í danska 
orðinum “træf”; orðið verður 
brúkt um tað at fólk koma 
saman, ið hava felags áhuga, 
t.e. eitt slag av stevnu.

Eg havi spurt meg fyri, hví 
ikki man bera til at nýta orð
ið “bátastevna”. Eftir hvat eg 
havi fingið upplýst, er hetta 
ein øðrvísi samkoma, tí her 
verður minni gjørt burturúr 
enn á bátastevnum. Tá ið tað 
snýr seg um áðurnevnda 
“treff”, koma bátarnir bara 
saman at hugna sær, syngja 
nakrar sangir o.tíl.  

Tá eg ið fór at neyvlesa 
blaðið, sást, at borgarstjórin í 
hesi kommunu, ið skipar fyri, 
verður endurgivin fyri at at 
nevna hetta fyribrigdið “báta
hugni”. Hann sigur: “Vit hava 

ikki ein festival, ei heldur 
eina bátastevnu (...). Hetta 
er snøgt sagt bátahugni (...)” 
. Og aðrastaðni sigur borg
arstjórin sera skilagott “Vit 
vóna, at nógvir bátar koma 
við til bátahugnan, sum vit 
nú skipa fyri”. 

Tískil er at undrast á, at 
fýra stórar lýsingar við orði
num “Bátatreff” eru í hesum 
blað. 

Vónandi kunnu tey, ið seta 
lýsingarnar upp, veita ráð og 
mæla frá at nýta orðið “treff”, 
men heldur orðið “hugni”.

Orðið “treff” kemur javn
an fyri í øðrum sambondum, 
t. d. “bindiklubbatreff”. 
Her skuldi eisini borið til at 
nýtt orðið “hugni”, t.e. bind
iklubbahugni, ið eisini er 
vakrari og bæriligari orð. Í 
øðrum førum kundi orðið t.d. 
“-prát” ella “-ting” verið nýtt, 
um mett verður, at “hugni” 
ikki hóskar.

Treff - hugni

Føroyingar í Danmark eggja 
til at pína føroyska búskapin

Roykjandi ráðharrin

